
UPA2022/30: Meeqgat ADHD-mik aamma autisme-mik nappaategartut siusinnerusukkut
paasineqgartarnissaannut ganog pitsanngorsaasogarsinnaaneranut pilersaarummik Naalak-
kersuisut suliagaqqullugit pegquneqgarnissaannut Inatsisartut aalajangiiffigisassaattut siun-
nersuut.

(Inatsisartunut ilaasortaq Mikivsuk Thomassen, Inuit Atagatigiit)

UPA2022/78: Meeqgganut ikiorsiinerit pigasuartuunngitsut timikkut aammalu tarnip pis-
susaat pillugu immikkoortortagarfimmut innersuunnegarnermiit annerpaamik gaammat
ataaseq ingerlasimanissaanik anguniagalimmik innersuussinissaq Kisitsisilersuinissarlu si-
unertaralugu tarnip pissusaa pillugu aammalu meeqqgat timikkut nakorsiartarfianneersunik
sukkasuumik suligasuartussanik sulegatigiissitaliornissamik Naalakkersuisut pilersitsinissaat
siunertaralugu Inatsisartut aalajangiiffigisassaattut siunnersuut. Suleqatigiissitap taamatut-
taaq aningaasatigut sulisutigullu pisariagartitat ersarissassavaat. Suleqatigiissitap innersuus-
sassat kisitsinerillu UPA 2023 nallertinnagu naammassisimassavaat.

(Inatsisartunut llaasortag Anna Wangenheim, Demokraatit)

UPA2022/89: Meeqgat ADHD-eqgartut, ADD-eertut, autismeqgartut aammalu/imaluunniit
angstertut suussusersineqgarnissaat taamaasillutalu ikiorsinnaanissaat ganoq pikkorif-
figinerulersinnaanerinut tigussaasunik innersuussutegartussanik suleqgatigiinnik immikkut
ilisimasalinnik pilersinnissaanik Naalakkersuisut peqquneqarnissaat pillugu Inatsisartut
aalajangiiffigisassaattut siunnersuut. Sulegatigiit immikkut ilisimasallit innersuussutit 1. juni
2023 nallertinnagu saggummiutissavai.

(Inatsisartunut llaasortag Nivi Olsen, Demokraatit)

Siullermik inuit innarluutegartut tamaasa una sap.ak. inuit innarluutegartunut sap.ak.-eraatinne-

gartuumat pilluaggorusuppakka neriullungalu sap.ak.-era ilissinnut inuegatigiiusugullu paasissutis

sanik paasinninnerulernermullu pissarsiffiulluarsimassasog. Aammalu nammineq kajumissutsimin-
nik suliagartut peqatigiiffiit katuffiillu nersualaarusuppakka qujaffigalugillu tunniusimallutik su-

lineri pillugit.

Naleggaminngaanit siunnersuutegartunut Inatsisartunut ilaasortanut pingasuusunut tassalu
Mikivsuk Thomassen, Inuit Atagatigiit, Anna Wangenheim, Demokraatit aammalu Nivi Olsen,
Demokraatit, meeqqgat inuusuttullu ersinngitsumik nappaateqartut pillugit tassa ADHD-eqgartut,

ADD autismegartullu pillugit siunnersuutegarmata qujarusuppunga.

Inatsisartuni ilaasortap Mikivsuk Thomassen-ip ukioq manna septembarimi Naalakkersuisunut
apeqqutaani Naalakkersuisullu akissutaani takunegasinnaavoq nunatsinni ADHD-ertut 18-it ataallu-
git ukiullit 132-iusut 18-illu gaangerlugit ukiullit 232-iullutik, katillugit ADHD-ertut 364-iupput.
Autismeqartut 18-it inorlugit ukiullit 112-iupput 18-illu gaangerlugit ukiullit 49-ruullutik katillugit
161-iullutik.

Siunnersuuteqartut siunnersuutiminni ersersippaat ulluninnarni ersinngitsumik nappaatillit ADHD,
ADD aammalu autisme-gartut ilagutaasalu ganog unammilligassaqartiginersut pingaartumik suli
ersinngitsumik nappaataasa suussusaata paasinegannginnerani. Nammineq uanga ganigisannik
ersinngitsumik nappaategartumik aamma ukiorpaalussuit utagqinikuupput ersinngitsumik nap-
paataata suussusernegarneranut. Qassimitta anaanaasoq ataataasorluunniit atuarfimmut gitornani
aasarpaa uniffeganngimmanngooq atuartitsinermullu akornusersuimmat. Qassimita anaanaal -
luangitsutut ataataallluanngitsutullu meeggaminik perorsaasinnaanngitsutut misigitinnegartarpat
naak ilungersuutegaraluartut gitornannguamik ikiornegarnissa, tammanalu ilaqutariinnguanut
nukippassuarnik tarnikkullu ilungersuaffiusartoq qularnanngilag. Takorloorsinnaavara

ersinngitsumik nappaataasa suussusernegarnissaannut aqqut takisimassaqisoq.

Tamaattumik annertuumik suliassagarnerput tamannalu siunnersuutegartut ersersippaat.

Ilaqutaasut ganigissaasut gitornamik ersingitsumik nappaataat pillugu pikkorissartinegarnissaat

Naaleqgamiit piumasaraarput, tassami ulluinnaani pingaartumik meeqqgat inersimasunngornissaata

tungaanut angajoqgaajusut nukippassuit atorlugit pisortanut paasiniaajuartarmata ikiortissasiorlutik.



N
A aleraqg

Pikkorissarnermikkut gitornamik ersinngitsumik nappaataannut ilisimasagalernermikkut gitornamik
ganoq pissusilersorfiginissaannut ilisimasagarnerulissammata. Siusinnerusukkut angajoqqaat ar-
lalippassuit periarfissagarneq ajorput ersinngitsumut nappaammut ilisimasaqgalissallutik aammalumi
sullissisui meeqgerivinnilu paarsissut. Tamatuma kingunerisinnaasarpaa inuusuttunngornermi
pinerlunniarnerit sakkortuumillu iliuusegarnerit ajoraluartumik isertitsivimmiilernermik kingune-
garsinnaarluni. Tassa meerag inuusuttorlu ersinngitsumik nappaategartoq paasiniaanegaranilu

ikiorserneganngimmat.

llanngullugu ogaatigerusuppara Tiliup ogaatigiuagaa tassalu aningaasagarnikkut annerusumik
tapiiffiginegarnissamut kissaata Naleqgamiit tamakkiisumik ilaleratsigu Tiliup suliassai annertuut
aamma Meeqqganut Illersuisup suliaanut naleqgiussassat aningaasagarnikkut atugaat

assigiinnerusariagarmata.

Naleggamiit Naalakkersuisut allannguutissatut siunnersuutaannut marluusunut Naalakkersuisup

taariigaannut isumagataavugut.

Naleggaminngaanit siunnersuutit allannguutissatullu siunnersuutigineqartut ataatsimiititaliami
peqgissaartumik sulegataanissarput gilanaaralugu llaqutariinnermut Peqgissutsimullu ataatsimiitita-

liamut ingerlateqqipparput.



